
Batimayo (ba-ti-ma-yo) aarĩ gĩtumumu, aikaraga
mũkĩra wa bara hakuhĩ na Jeriko. Akĩhooya. 
Nogũkorwo nĩkũrĩ na andũ a ngoro njega
mamũheaga mbeeca niini kana irio makĩhĩtuka. 
Batimayo ndangĩarutire wĩĩra tondu ndoonaga. 
No kũhooya ahoyaga.



Mũthenya ũmwe njira yaarĩ na andũ aingĩ. Batimayo
akĩigua mũkubio wa magũrũ maingĩ.  Harĩ ũndũ wa
mwanya weekĩkaga. Thuthainĩ mũndũ ũyũ gĩtumumu
akĩmenya nĩkĩĩ.  Jesũ wa Nazarethi nĩacereete
itũũrainĩ. Andũ aingĩ nĩmathiĩte kũmuona, na kũmũigua.



“Jesũ, mũũru wa Daudi, 
njiguĩra tha!” Batimayo
akaire nĩkĩ?  Nĩkĩĩ
gĩatũmire eciirie atĩ
Jesũ nĩakũmateithia? 
Nogũkorwo nĩaigwĩte ũrĩa
Jesũ ahoneetie andũ angĩ. 
Amwe maarĩ itaigua, angĩ
itaaria, na angĩ cionje –
na angĩ itumuumu take. 
Batimayo akĩanĩrĩra rĩngĩ
na rĩngĩ, “Mũũrũ wa Daudi, 
njiguĩra tha.” Mũgambo
wake waiyũririe mwĩhoko. 



Batimayo nĩoĩ ũndũ
ũmwe. Angĩagire
ũteithio rĩu, nogũkorwo
ndangĩonire kamweke
kangĩ. Nogũkorwo
Jesũ ndangĩagereire
hau rĩngĩ.



Nonginya Batimayo
angĩakinyĩire Jesũ. 
No andũ matieheraga. 

Makiuga, “Kira!” 
Makĩmũhe
mũkana akire.



No Batimayo ndakirire. Agĩthiĩ
na mbere kũanĩrĩra. O rimwe
Jesũ akĩrũgama! Agĩthikĩrĩria! 
Agĩathana mũndũ ũcio gĩtumumu
areehwo kũrĩ we! Andũ makĩĩra
Batimayo, “Gia na gĩkeno.  Ũkĩra. 
Nĩaragwĩta.”



Arĩkia gũte nguo ciake cia nja, 
Batimayo agĩũkĩra na agĩthiĩ kũrĩ Jesũ.



Jesũ akĩũria, “Nĩkĩĩ ũrenda ngwĩkĩre?” 
We ungĩacokirie atĩa? Ũngeitirie
mbeeca nyingĩ kana nguo njerũ njega? 
Ũguo nĩguo Batimayo endaga?



Aca, gĩtumumu Batimayo ndahoire
Jesũ thahabu kana nguo njega. 

Nĩũramenya kĩrĩa endaga. 



“Mwathani, ngwenda kuona.” Batimayo
endaga kuona! Kuona mĩtĩ na nyoni na
ũthaka wothe wa ũmbi wa Ngai. Endaga
kuona nĩguo ahote kwĩrora na atige kũhoyaga.



Jesũ akĩĩra Batimayo: “Amũkĩra ũhote
kuona. Wĩtĩkio waku nĩwakũhonokia.”



O rĩmwe akĩhota kuona, na
akĩrũmĩrĩra Jesũ. Ũria
angĩahotire kuuga
no “Ngai nĩ wa
magegania! 
Nĩahoneetie!” 
Kaarĩ kahinda
ka magegania
ka Batimayo.



Rĩrĩa andũ othe moonire, 
makĩgooca Ngai. Rita 
rĩngĩ nĩmoonete hinya wa
magegania wa Mũru wa
Ngai, Jesũ, ũkĩhotithia
mũndũ waarĩ mũtumuumu, 
mũthĩĩni, kuona.



“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Mariko 10, Luka 18, Johana 9

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

